
	विज्ञापन दें
	ट्रंप ने ईरान के साथ समझौते को लेकर किया अहम दावा, होर्मुज़ स्ट्रेट को खोलने पर ये कहा
	Falta Election Results LIVE: ममता के गढ़ फलता में भाजपा की प्रचंड जीत, देबांग्शु पांडा को मिले 1 लाख से ज्यादा वोट; TMC चौथे स्थान पर
	नई दिल्ली। पश्चिम बंगाल के फालता विधानसभा क्षेत्र में दोबारा हुए चुनाव के लिए वोटों की गिनती रविवार सुबह 8 बजे कड़ी सुरक्षा व्यवस्था के बीच शुरू हो गई। चुनाव आयोग ने 29 अप्रैल को दूसरे चरण के मतदान के दौरान ईवीएम से छेड़छाड़ और अनियमितताओं के गंभीर आरोपों के बाद सभी 285 बूथों पर दोबारा मतदान का आदेश दिया था। 21 मई को हुए दोबारा मतदान में 87 प्रतिशत से ज्यादा वोट पड़े। यह मुकाबला राजनीतिक रूप से काफी अहम हो गया है। भले ही तृणमूल कांग्रेस के उम्मीदवार जहांगीर खान ने वोटिंग से कुछ दिन पहले ही एलान कर दिया था कि वह चुनाव नहीं लड़ेंगे।2021 के चुनावों में फाल्टा विधानसभा सीट टीएमसी ने जीती थी। पार्टी के उम्मीदवार शंकर कुमार नास्कर ने बीजेपी को 40,000 से ज्यादा वोटों से हराया था। इस बार मतदाताओं की भागीदारी और भी ज्यादा 88.78 प्रतिशत दर्ज की गई, जबकि पिछले विधानसभा चुनावों में यह 87.2 प्रतिशत थी।

	विज्ञापन देने के  लिए संपर्क करें        8708565733
	www.oasisnews.in




	देश - दुनिया
	रूस-यूक्रेन युद्ध: कीव के रिहायशी इलाके में एयर स्ट्राइक, 4 की मौत, कनाडा PM ने की निंदा
	रूस ने यूक्रेन की राजधानी कीव को निशाना बनाते हुए मिसाइलों और ड्रोनों से बड़ा हमला किया. इस एयर स्ट्राइक में कई रिहायशी इमारतों और स्कूलों को भारी नुकसान पहुंचा है. इस हमले में 4 लोगों की मौत होने की भी खबर है.
	कीव में शनिवार-रविवार की दरमियानी रात करीब 1 बजे (भारतीय समयानुसार तड़के) एक के बाद एक कई जोरदार धमाके सुनाई दिए. इन धमाकों से ठीक पहले यूक्रेन की एयरफोर्स ने अपने टेलीग्राम चैनल पर एक चेतावनी जारी की थी. एयरफोर्स ने कहा था कि रूस उनके खिलाफ अपनी बेहद खतरनाक 'ओरेशनिक' इंटरमीडिएट-रेंज बैलिस्टिक मिसाइल लॉन्च कर सकता है कीव के मेयर के मुताबिक, प्रभावित इलाकों में राहत और बचाव कार्य तेजी से चलाया जा रहा है. मलबे को हटाने और घायल लोगों की मदद के लिए रेस्क्यू टीमें तैनात हैं. हमले के बाद पूरे यूक्रेन में एयर डिफेंस सिस्टम को हाई अलर्ट पर रखा गया है..
	डोनाल्ड ट्रंप की मीटिंग के दौरान वाइट हाउस के बाहर किसने की फायरिंग? हमलावर को मारी गई

	Tamil Nadu Politics: DMK और कांग्रेस गठबंधन में बड़ी दरार! उदयनिधि स्टालिन बोले- 'कांग्रेस ने किया विश्वासघात, अब कभी नहीं...'
	DMK नेता और पार्टी की यूथ विंग के सचिव उदयनिधि स्टालिन ने कांग्रेस पर जोरदार हमला बोला है. उन्होंने कांग्रेस पर आरोप लगाया कि उसने तमिलगा वेत्री कझगम (TVK) की अल्पमत सरकार का समर्थन करके DMK के साथ विश्वासघात किया है. एक पार्टी कार्यक्रम में उदयनिधि ने कहा कि अब DMK को कांग्रेस पर दोबारा भरोसा नहीं करना चाहिए. उन्होंने कहा कि कांग्रेस नेताओं ने DMK कार्यकर्ताओं की मेहनत और मुख्यमंत्री एमके स्टालिन की लोकप्रियता की वजह से चुनाव जीता, लेकिन बाद में बिना जानकारी दिए गठबंधन छोड़ दिया. उदयनिधि स्टालिन ने कहा, 'DMK कार्यकर्ताओं की मेहनत की वजह से कांग्रेस के पांच विधायक जीत पाए. लोगों ने कांग्रेस को वोट इसलिए दिया क्योंकि वे एमके स्टालिन को मुख्यमंत्री बनाना चाहते थे. लेकिन आज कुछ पदों के लिए कांग्रेस हमें बताए बिना चली गई. ऐसे लोगों पर कभी भरोसा नहीं करना चाहिए जिनमें बुनियादी आभार और शालीनता नहीं है.' उन्होंने आगे कहा कि तमिलनाडु की जनता कांग्रेस को इसका जवाब देगी.

	खेल - मनोरंजन
	MI vs RR, IPL 2026 Highlights: राजस्थान रॉयल्स ने ली प्लेऑफ में एंट्री, मुंबई इंडियंस को 30 रनों से हराया, जोफ्रा आर्चर बने जीत के स्टार
	इंडियन प्रीमियर लीग (IPL) 2026 के मैच नंबर-69 में रविवार (24 मई) को मुंबई इंडियंस (MI) का सामना राजस्थान रॉयल्स (RR) से हुआ. मुंबई के वानखेड़े स्टेडियम में खेले गए मुकाबले में राजस्थान रॉयल्स ने 30 रनों से जीत हासिल की. मुकाबले में राजस्थान रॉयल्स ने मुंबई इंडियंस को जीत के लिए 206 रनों का टारगेट दिया था, लेकिन वो 9 विकेट पर 175 रन बना सकी. इस जीत के साथ ही राजस्थान रॉयल्स प्लेऑफ में पहुंच गई. राजस्थान की जीत में जोफ्रा आर्चर का अहम योगदान रहा. आर्चर ने 32 रन बनाए और 3 विकेट झटके. पांच बार की आईपीएल चैम्पियन मुंबई इंडियंस प्लेऑफ की रेस से पहले ही बाहर हो चुकी थी. मुंबई इंडियंस के 14 मैचों से 8 अंक रहे. दूसरी तरफ राजस्थान रॉयल्स ने 14 मैच खेलकर 8 में जीत हासिल की. राजस्थान रॉयल्स के 16 पॉइंट्स रहे. रनचेज में मुंबई इंडियंस की शुरुआत काफी खराब रही. मुंबई इंडियंस ने पावरप्ले में ही 38 रनों के स्कोर तक चार विकेट गंवा दिए. रोहित शर्मा (0 रन) और नमन धीर (6 रन) के विकेट जोफ्रा आर्चर ने झटके. वहीं नांद्र बर्गर ने रयान रिकेल्टन (12 रन) और बृजेश शर्मा ने तिलक वर्मा (3 रन) को पवेलियन का रास्ता दिखाया.

	बब्बर फैमिली में बढ़ी दरार! सौतेले भाई आर्य के दावों पर प्रतीक का क्रिप्टिक नोट, गलत जानकारी-सक्सेस पर कसा तंज
	प्रतीक स्मिता पाटिल और उनके पिता राज बब्बर के बीच काफी समय से रिश्ते ठीक नहीं चल रहे हैं. प्रतीक ने पिछले साल फरवरी में गर्लफ्रेंड प्रिया बनर्जी से शादी की. इस शादी में बब्बर फैमिली का एक भी सदस्य मौजूद नहीं था. सिर्फ प्रतीक के मां दिवंगत स्मिता पाटिल की तरफ के रिश्तेदार शामिल हुए थे. राज बब्बर की गैरमौजूदगी ने रिश्ते में खटास को जन्म दिया. तबसे मतभेद बने हुए हैं. अब, प्रतीक ने एक क्रिप्टिक नोट लिखा है प्रतीक एस पाटिल ने अपने सौतेले भाई आर्य बब्बर के उन पर पिता का आर्थिक फायदा उठाने के आरोप के बाद शेयर किया. प्रतीक के इस पोस्ट ने सबका ध्यान खींचा है. प्रतीक ने इंस्टा पर अपनी पत्नी प्रिया बनर्जी द्वारा शेयर किया गया एक क्रिप्टिक नोट फिर से शेयर किया

